
Ýaňrap, ýaňrap bütin günüň geçirýäň,
Töwerekden adamlary gaçyrýaň,
Ýalan gürrüňleri göge uçurýaň,
Bu seniň hakyky käriň oýnatgy.

Adamlary güldirenden bolýarsyň,
Öz-özüňden belki lezzet alýansyň,
Oýnadym birini diýip, bilýänsiň,
Bu seniň hakyky käriň oýnatgy.

Iki baka at salýarsyň aç böri,
Kimdir birin satmak söýgüli käri,
Belki adamlarda bar onuň ary,
Bu seniň hakyky käriň oýnatgy.

Ganat baglap asman sary uçýaň sen,
Uçup serhetlerden durman geçýäň sen,
Bileňok sen, öz syrtyňy açýaň sen,
Bu seniň hakyky käriň oýnatgy.

